
皇明從信錄卷三十

丁酉〈嘉靖十六年〉

正月癸卯皇三子生是爲　穆宗莊皇帝○徽王㷞得白

兎撰頌以獻禮部尙書言當獻九廟兩宮以承靈貺仍聽

羣臣上表稱賀　上不許○進武定侯郭英配享太廟

　〈據嘉靖十年閒刑部郎中李瑜議進誠意伯劉基侑祀高廟位次六王至是武定侯郭勛欲逕其立功之祖英〉

　〈發高廟乃倣三國志俗說及水滸傳爲國朝英烈記言生橋士誠射死友諒皆英之功傳說宫禁動人聽聞巳〉

　〈　論乞祀英廟廡又言英本開國功臣卒于永樂年閒以乾不廟祀而不知　太祖定廟祀時固兼生死而論〉

　〈　矣時下廷議皆謂不可户部侍郎唐冑䟽爭言廟祀諸國位次上下且不可易況有無之額敢輒增損乎勛〉

　〈言往年進基祔享以文臣故舉朝翕然順從臣祖英武臣乃紛然阻忌　上是勛言進英祀〉

駕發京師視金山建造行宮

三月命塞天壽山東西通黃花鎮路口

四月車駕還京

五月雷震謹身殿鴟吻○科臣胡汝霖劾嚴嵩穢行旣彰

招致論列不宜具奏自明得旨今後大臣被論宜自省愆

不得強辨

七月科臣田濡陳弭災三事請賜矜宥馬錄楊愼王元正

劉濟豐熙邵經邦呂經馮恩等八人不允

八月雲南廵撫汪文盛與黔國沐朝輔重募南夷刁鮮爲

--

謂察獲其諜者阮景等八名僞印一方大誥一通奏聞

上曰登庸篡立僞作大誥罪在不赦提兵討之刁鮮等授

以官爵○禮部主事許論上九邊論九邊圖留覽

九月嚴嵩夏言劾應天試錄策問郊祀語含譏䛆而同考

官不書名大不敬又摘廣東錄語多不經命逮繫典試江

汝璧歐陽衢廣東廵按余光俱詔獄餘官所在卽訊貢士

不得應試南宮

十月南京禮部尙書顧清卒謚文僖

　〈靖先爲編修守正不阿瑾惡之落職瑾數復官〉

戊戌〈嘉靖十七年〉

正月帝祈穀干大祀廟○禮部請正文體禁引用莊列不

經語詔可

二月帝如天壽山祀陵

三月廷試賜茅瓚等三百二十三人進士及第出身有差

四月景雲見請賀　上許之禮官嚴嵩等各爲景雲賦又

五月書成作頌以獻　上令付史館○大旱　帝躬禱雨

衘製祝文𤑔之不應復于官中默禱大雨沾足羣臣表賀

六月通州同知豐坊請建明堂加尊　皇考獻皇帝廟號

稱宗以配上帝嚴嵩等言秋享之禮國典有缺委宜舉行

若以功德論則宜文皇以親論則宜皇考至于稱宗之舉

